
Inatsisartunut ilaasortaq,  
Peter Olsen, Inuit Ataqatigiit 
MAANI/  
  
 

Royal Greenlandimi tunisassianik naleqalernerulersitsinissamut tunngatillugu § 
37 naapertorlugu apeqqutip nr. 040-p akineqarnera  
 

Inatsisartut suleriaasissaanni § 37, imm. 1 naapertorlugu Naalakkersuisunut apeqqute-

qaateqarputit. Apeqqut uanga suliassaqarfigisannit akineqartussanngorlugu innersuun-

neqarpoq. 

Apeqqutit 

1. Saarulliit qaleralillu atorluaanikkut nalittorsarsinnaaneri Royal Greenlandip aali-

sakkerivissuani nereriaannanngorlugit tunisassiulersinnaanermi Naalakkersuisut 

qanoq iliuuseqarniarpat ukunani:? 

a) Niaqua perlukuilu panertillugit avammut tunisassiaralugit 

b) Saarulliip tingua olie-mut kinillugu qillertuusanut poorlugu qallersuuse-

riaralugu aammalu igalaaminermut poorlugu tingulialiaralugu qallersuu-

tissatut. 

c) Saarulliip suai qillertuusamut poorlugit qallersuutissatut (torskerogn) 

d) Nerpia seernartumut kinillugu agguararlugu uanitsulerlugu qallersu-

userialugu igalaaminermut poorlugu 

e) Taamatut tunisassiulernissamut suna aporfiua aamma taamatut tuni-

sassiulernissamut atortulersuisoqassappat qanoq naleqassava? 

f) Saarulliup qalerallillu allatut qanoq tuniasassiatut nalittorsarneqarsin-

naanera pillugu Naalakkersuisut qanoq takorluugaqarpat – pilersaaru-

teqarpat? 

2. Aalisakkat sorliit piariikkatut tunisassiarilerneqarnissaat pilersaarutigineqarpat? 

3. Suna aporfiua ajornartorsiutaavaluunniit taamatut pilersitsiniarnermi? 

4. Taamatut tunisassiulersinnaaneq imminut akilersinnaasutut Naalakkersuisut 

isigivaat? 

5. Qeeqqat suluppaakkat Uukkallu Royal Greenlandip tunisassiorfiisa ilaannaanni 

tunisassiarineqarsinnaapput. Piffinni tamani tunisassiarineqarsinnaalernissaat 

aammalu tunisassiassatut nalitunerulersinneqarsinnaanissaat anguniarlugu 

Naalakkersuisut qanoq pilersaaruteqarpat? 

Akissut: Royal Greenland pisortanit pigineqarluni aktiaateqarluni ingerlatseqatigiiffiu-

voq. Aktiaateqarluni ingerlatseqatigiiffiit pillugit inatsit naapertorlugu Royal Greenlandip 

pilersaarutai pillugit paasissutissanik immikkuualuttortalinnik Naalakkersuisut tamanut 

saqqummiinissaat pissusissamisoortutut isigineqanngilaq, tamannami aqqutigalugu 

niuerfinni ingerlatseqatigiiffiup unammillersinnaanera innarlerneqarsinnaassammat. 

Taamaammat apeqquteqartup nammineerluni Royal Greenlandimut saaffiginninnissaa 

Naalakkersuisunit inassutigineqarpoq, taakkumi apeqquteqartumut ingerlatseqatigiiffiup 

ingerlatsinikkut suliai pillugit paasissutissiisinnaammata. 

Royal Greenlandip pisuni assigiinngitsuni piumasaqaatit tunngavigalugit sapinngisamik 

naleqalersitsiniarnini anguniartuarpaa kisiannili assartugassannut aaqqissuussinerit, 

nunap ilusaanut aaqqissuussinerit aamma suliffissaqartitsiniarnermi pissutsinut 

unammilligassat peqqutigalugit tamatumunnga ajornakusoortitsisoqartuartarpoq. 

Pisuussutit atorluarneqarnissaanut pitsaanerpaamik qulakkeerinninnissaq ingerlaa-

vartumik suliarineqartuartuuvoq. Tamanna soorlu saarullinnut aamma qaleralinnut 

tunisassiorfinni atortulersuutinik nutarterinikkut aningaasaliissuteqarnikkut pisartoq, 

taakkunani anguniagaalluni tunisassianik annerusumik pitsanngorsaanikkut naleqaler-

nerulersitsineq.  

Inussiarnersumik inuulluaqqusillunga 

Hans Enoksen  


